UdruZenije portparola tuzilatava u Bosni i Hercegovini
Yapyxetrse noptnapona TyxunawTasa y buX
Udruga glasnogovornika tuziteljstava u Bosni i Hercegovini

USAI D PROJEKT PRAVOSUDE PROTIV KORUPCIJE
U BOSNI | HERCEGOVINI

OD AMERICKOG NARODA

Etika, Integritet i
Transparentnost
u Pravosudu

Bilten br. 3



Broj lll, septembar 2023. godine, Sarajevo

IZJAVA O OGRANICENJU ODGOVORNOSTI

Informacije i misljenja izneseni u ovom dokumentu ne predstavljaju nuzno stavove i
mislienja USAID-a ili Vlade Sjedinjenih Americkih Drzava.

Rijeci i pojmovi koji imaju rodno znacenje, koristeni u ovom dokumentu, odnose se
jednako na muski i Zenski rod, bez obzira jesu li koristeni u muskom ili Zenskom rodu.



PREDGOVOR

Bilten ,,Etika, integritet i transparentnost u pravosudu®,
kao jedan od nacina komunikacije pravosudne

zajednice u Bosni i Hercegovini (BiH) sa javnostima,
predstavlja prakti¢nu realizaciju nase iskrene Zelje i
postavljenog strateskog cilja da rad nasSeg UdruZenja, ali

i cjelokupnog pravosuda, ucinimo transparentnijim. U
posebnom fokusu ovog biltena, pored tema vezane za
transparentnost pravosuda, jesu pitanja etike, integriteta
i prevencije sukoba interesa. Iskreno se nadamo da ¢e na
ovaj nacin informacije, dostupne pravosudnoj zajednici

u BiH i Siroj javnosti, s vrcemenom postepeno graditi
medusobno razumijevanije, te ojacati povjerenje javnosti
u rad pravosuda.

U ovom broju biltena kroz razgovor sa Emirom
Neradinom, sudijom Vrhovnog suda Federacije BiH,
nastojali smo upoznati javnost sa etickim dilemama

sa kojima se susrecu sudije u svom radu i ponuditi
eventualna rjesSenja za odredene dileme. Sa Melisom
Vardo, psihologinjom u Kantonalnom tuZzilastvu Zenicko-
dobojskog kantona, razgovarali smo o ulozi psihologa u
pravosudu i radu sa djecom u toku kriviénog postupka.

Obradili smo i temu koja se odnosi na Zakon o slobodi
pristupa informacijama i najéeS¢im problemima sa kojima
se sluzbenici za informisanje susrec¢u u radu na ovim
predmetima, kao i o drugim temama i dogadajima iz
pravosuda koji su bili aktuelni u oblasti transparentnosti
i etike u proteklih nekoliko mjeseci.

Izradu biltena ,,Etika, integritet i transparentnost u
pravosudu®, podrzava USAID-ov projekt Pravosude
protiv korupcije u BiH (Projekt). Projekt posebno
podrzava partnerske sudove i tuzilaStva u jacanju
kapaciteta za efikasan rad na predmetima korupcije i
organizovanog kriminala visokog nivoa, kao i u jacanju
integriteta i transparentnosti u pravosudu.






INTERV)UI

EMIR NERADIN, SUDIJA VRHOVNOG SUDA
FEDERACIJE BIH

BITI SUDIJA DANAS

Eticke dileme, izazovi i dobre prakse

»Za sudijski poziv u danasnjem vremenu, rekao
bih da je jako odgovoran. TeZina tog poziva se
najprije ogleda u odgovornosti za donoSenje
odluka koje znacajno uticu prije svega na ljudske
Zivote.“

Sta za Vas znadi biti sudija danas i zaSto ste se odlucili za
ovaj poziv?

E. Neradin: Za sudijski poziv u dana$njem vremenu,
rekao bih da je jako odgovoran. TeZina tog poziva se
najprije ogleda u odgovornosti za donosenje odluka
koje znacajno uticu prije svega na ljudske Zivote. To je
posebno naglaeno u krivicnim predmetima. Po prirodi
stvari suprotstavljeni su interesi optuzenog i oSte¢enog,
odnosno tuZzitelja. Jedino ispravno postupanije za sudiju
je da se strogo drzi zakona, tumaceéi ga u skladu sa
vaze¢om sudskom praksom koja moze biti korigovana
relevantnim odlukama koje se ticu zastite osnovnih
ljudskih prava. Rijetko kada ¢e svi interesi ucesnika

biti zadovoljeni, u pravilu ni jedan u ocekivanoj mjeri,
pa je za sudiju zakonitost jedina vodilja u radu i mjera
postupanja u donosenju odluka.



Sta za Vas predstavlja najvecu satisfakciju u radu?

E. Neradin: Najvecu satisfakciju u radu za mene
predstavlja dobro uradena sudska odluka koja i po mom
uvjerenju u najvecoj mjeri postize cilj kriviénopravne
zastite. Nekada sudije donose odluke koje su rezultat
stanja u spisima predmeta, a za koju je jasno da

je rezultat neke procesne greske u odredenoj fazi
postupka. To je samo jedan od viSe aspekta teZine
sudijskog poziva. Satisfakcija se javlja samo u onim
predmetima koji su zavrseni bez da je bilo ko od
ucesnika postupka po¢inio kakvu procesnu gresku.

Koji su Vasi najces¢i izazovi s kojima se suocavate
prilikom obavljanja sudijske duznosti?

E. Neradin: Najces¢i izazovi sa kojima se suocava
sudija u radu jeste pravilna ocjena dokaza radi
utvrdivanja ¢injeni¢nog stanja i pravilno tumacenje
znacenja zakonske norme koju treba primijeniti. To su
svakodnevni izazovi, bududi da u praksi u pravilu nema
savrSenih predmeta, niti zakonskih odredbi koje ne
zahtijevaju odreden vid tumacenja njihovog znacaja. lako
pisanje obrazloZenja odluka trosi najviSe radnog vremena
sudije (barem u drugostepenom kriviénom referatu na
kojem ja radim), ukoliko sam zadovoljan prethodnom
ocjenom dokaza i tumacenjem pravne norme koju
primjenjujem, taj dio posla je za mene laksi.

Mozete li nam opisati situaciju u kojoj ste se, eventualno,
suodili sa odredenom etickom dilemom? Koja je to bila
dilema i na koji nacin ste je uspjeli rijesiti?

E. Neradin: U posljednje vrijeme je primjetno da
zainteresovani za ishode krivi¢nih postupaka nastoje
uticati na konacne sudske odluke putem medija. Takav
pritisak se, u pravilu, nastoji ostvariti pogresnim/

nestru¢nim tumacenjem kako procesnih pravila,

tako i krivi¢nih zakona koje sudovi primjenjuju, kao i
pogresnim predstavljanjem motiva. U nekoliko predmeta
sam se naSao u takvoj situaciji i dilema je bila da i se
upustati u iznoSenje demanta i odgovora putem javnih
medija radi o€uvanja vlastitog integriteta i povjerenja
javnosti u pravosude. U jednom od predmeta, u kojem
smo ocijenili da su javni istupi prevazisli mjeru, zajedno
sa vije¢em, Ciji sam €lan bio, pripremio sam saopéenje
za javnost koje je putem Ureda predsjednika Vrhovnog
suda Federacije BiH (FBiH) objavljeno na internet
stranici.

U medijima i javnosti €esto je naglasen izraziti nedostatak
povjerenja u rad pravosuda. Jedan od mogucih razloga je

i nerazumijevanje nacina na koji pravosude funkcionise.
Na koji nacin je moguce educirati Siru javnost o
specificnostima sudijskog posla i donosenju sudijskih
odluka?

E. Neradin: Slazem se da je u javnosti prisutno
prili¢no veliko nerazumijevanje nacina rada sudija i da

je to posljedica prvenstveno slabe educiranosti po
pitanju poznavanja funkcionisanja pravosuda i pravila
odvijanja sudskih postupaka, nerijetko i onih koji o tim
postupcima izvjestavaju, kao i njihovih tendencioznih
izvjeStaja. S druge strane, mislim da je i opravdan oprez
sudija kada su u pitanju javni istupi kojeg uzrokuju

razna ograni¢enja nametnuta sudijama po pitanju

javnog istupanja (pravila Kodeksa sudijske etike u vezi
tema o kojima sudija moze javno diskutovati, obaveza
obavjestavanja predsjednika suda i sli¢no). Mislim da bi
odgovarajuéi programi u okviru VSTV-a koji bi za cilj
imali upoznavanje Sire javnosti sa radom pravosuda mogli
biti korisni. Sje¢am se da sam prije godinu-dvije gledao
interesantne TV priloge u kojima sudije i tuZitelji govore
o svome radu.



MELISA VARDO, PSIHOLOGINJA
KANTONALNOG TUZILASTVA ZENICKO-
DOBOJSKOG KANTONA

STRUCNI SAVJETNICI U PRAVOSUDU

Uloga i rad psihologa u pravosudnim
institucijama u BiH

»Svakom djetetu u krivicnom postupku treba
pruzZiti osjecaj sigurnosti i spoznaju da nisu sami“

djece. Koiji su izazovi u radu psihologa u tuzilastvu?

M. Vardo: Izazova ima raznih kao i u svakom poslu,

a jedan od najcescih jeste ostati objektivan bez
emotivnog ukljuéenja i prozivljavanja djecijih patniji,
balansiranje izmedu potreba istrage i potreba djece u
krivicnom postupku, prepoznati najbolji trenutak, ostati
vjeran sebi i svojoj procjeni, §to postizemo konstantnim
radom na sebi kao i pohadanjem raznih relevantnih
edukacija.



Koiji su Vasi zadaci u tuzilastvu i $ta biste istakli kao
najvaznije u Vasem radu?

M. Vardo: Zadatak strucnih savjetnika je viSestruk i
odnosi se na psiholosku procjenu, pripremu i podrsku
svjedoka i oSteéenih u krivicnom djelu od momenta
prijave krivicnog djela, tokom provodenja istrage, a po
potrebi i u drugim fazama krivicnog postupka. Da bi se
zadatak Sto kvalitetnije obavio, potreban je individualni
pristup u svakom predmetu.

Koja je bila vasa motivacija da postanete psiholog i $ta je
to $to vas motivira u svakodnevnom radu?

M. Vardo: Razlog mog interesovanja za psihologiju
jeste ljudska snaga i mo¢ koju jedino kao ljudi imamo
da prezivimo nezamislivo. Moj motiv je pruziti pomo¢
uvijek koliko mogu u datom trenutku. Motiviranost
raste svaki put kada nakon razgovora sa djetetom, koje
je zrtva krivi¢nog djela ili svjedok, dobijemo recenicu
“hvala, pa nije uopste bilo strasno”, odnosno taj osjecaj
da sam nekom djetetu pomogla da proces saslusanja ne
izazove dodatne negativne posljedice ili novu traumu i
patnju.

Sta je po Vasem misljenju najbitnije promijenjeno
u tuzilaStvima uvodenjem radnog mjesta stru¢nog
saradnika psihologa?

M. Vardo: Uvodenje radnog mjesta stru¢nog savjetnika/
saradnika za podrsku svjedocima pocelo je jo§ 2005.
godine kada se i javila potreba za psiholoSkom podrskom
svjedocima u predmetima ratnih zlo€ina, pa samim

tim se Sirila sve do najranjivije kategorije, a to su

djeca u krivicnom postupku. NajviSe se promijenila,

ali ne dovoljno, sama pozicija svjedoka i oStecenih u
krivicnom djelu, odnosno stavljanjem naglaska na njihove
potrebe. Takoder, stupanjem na snagu Zakona o zastiti

i postupanija sa djecom i maloljetnicima u krivicnom
postupku data je jasnija i preciznija uloga struénih
savjetnika u kriviénim postupcima, gdje su djeca ta koja
dolaze u kontakt sa pravosudnim sistemom.

Da li postoje odredeni izazovi sa kojima se eventualno
susrecete prilikom obavljanja Vaseg svakodnevnog posla u
tuzilastvu?

M. Vardo: Ovdje je vazno napomenuti da postoji
neznanje i nerazumijevanje same uloge i sposobnosti
strucnih savjetnika (psihologa) i njihovog rada, $to moze
da oteZava rad struénih savjetnika. Cini mi se da dovoljna
paznja nije posvecena vaznosti mentalnog zdravlja
uposlenika u pravosudu.

Koje su Vase preporuke za unapredenje u radu tuzilaStava
iz perspektive jednog psihologa?

M. Vardo: Preporuke su kontinuirana edukacija tuZilaca,
sudija i strucnih savjetnika, te njihova medusobna
intervizija i supervizija, davanje na vaznosti unapredeniju

i o€uvanju mentalnog zdravlja svih uposlenika u
pravosudu. Takoder, smatram da bi uvodenje psiholoske
procjene potencijalnih zaposlenika za rad u tuzilastvima
bilo od izuzetne vaznosti, jer ovako odgovoran i stresan
posao mogu raditi samo kompletne li¢nosti.

Primjena propisa o slobodi pristupa informacijama

Predmete organizovanog kriminala i korupcije
potrebno je proaktivho komunicirati

Visoko sudsko i tuzilacko vije¢e (VSTV) BiH organiziralo je
u Banja Luci 13. aprila 2023. godine, radionicu o primjeni
propisa o slobodi pristupa informacijama za sluzbenike

za odnose s javnoscu, sekretare i savjetnike koji direktno
rade na njihovoj primjeni. Tom prilikom stavljen je fokus
na vaznost transparentnosti i ujednacenog pristupa pri
odlucivanju o zahtjevima za pristup informacijama pod
kontrolom tuzilastava u BiH, kao javnih organa.

Kroz teorijsko-pravni osvrt i prakti¢ne vjezbe zasnovane
na relevantnim slucajevima iz prakse, radionicu je
moderirao Samir Beganovi¢, sekretar i sluzbenik za
informisanje Tuzilastva Brcko distrikta BiH. On je
istakao znacaj transparentnosti, ali i proaktivnosti u
radu svakog tuzilastva, kako u redovnom radu tako i u
odnosima prema javnosti. Prema njegovim rije¢ima, bilo ,»Tuzilastva su, po definiciji, javni organi
da se radi o redovnoj ili kriznoj, reaktivnoj ili proaktivnoj
komunikaciji, vazno je profesionalnim odnosom prema
strankama, gradanima i medijima, osigurati da njihova

prava i slobode uvijek i u potpunosti budu realizirani, uz
minimum trogkova i vremena. nacin javno dobro. U tom pravcu, nuzan

je apsolutni otklon od bilo kojeg oblika
birokratskog pristupa, kao i uspostava
institucionalnih i proceduralnih mehanizama
za sprecavanje svake moguce zloupotrebe®,
istakao je Beganovi¢.

osnovani da budu na dispoziciji gradanima,
pa su bez sumnje i informacije, koje
tuzilastva prikupe u radu i obraduju, na neki

Na radionici je naglaSena vaznost otvorenog pristupa
prema javnosti u predmetima organiziranog kriminala

i korupcije. Beganovi¢ je naglasio da je za jacanje
povjerenja javnosti narocito vazno konstantno ostvarivati
i komunicirati rezultate u datoj oblasti, buduéi da su i
ocekivanja javnosti na ovom polju opravdano najveca.

»Predmeti ove vrste su od posebnog javhog
znacaja i nuzno ih je, u svakom konkretnom
slucaju, proaktivno javho komunicirati,
pocev od prijave kao najranije faze, pa

sve do pravosnaznog presudenja. Ovdje

je narocito bitno kontinuirano naglasavati

i obrazlagati ulogu tuzilaca u istrazi, koja

i pored klju€ne tuzilacke odgovornosti

za ukupan rezultat, ¢esto ostaje u sjeni
prezentacije ostalih aktera u tom procesu®,
kazao je Beganovic.

Odrzavanjem stru¢ne radionice u Banjoj Luci, razmjena
iskustava i znanja u oblasti odnosa s javnoscu, kao

vazan instrument za uspjesnu kolegijalnu saradnju
sluzbenika za informisanje u tuzilastvima u BiH, nastavlja
viSegodisnji kontinuitet. Radionice ovog tipa usmjerene
su na unapredenje transparentnosti pravosuda u javhom
interesu, kroz razmjenu dobrih praksi i ujednacavanije
pristupa u ostvarivanju slobode izrazavanja.

Mediji i pravosude: zajedno u borbi protiv

Panel diskusija sa novinarima

Panel diskusija

Mediji i pravosude: saveznici u borbi protiv protiv
korupcije

U organizaciji centara za edukaciju sudija i tuzilaca FBiH i Republike Srpske (RS), te Udruzenja glasnogovornika
tuzilastava u BiH, a uz podrsku USAID-ovog projekta, na Igmanu je 19. maja 2023. godine, odrzana panel diskusija na
kojoj su ucestvovali predstavnici medija i pravosuda.

Ovom prilikom razgovarano je o nacinima prevazilaZzenja brojnih izazova u komunikaciji i saradnji na relaciji mediji
— pravosude u BiH, s ciliem kvalitetnog i blagovremenog informisanja javnosti, s fokusom na predmete korupcije,
privrednog i organizovanog kriminala.

Mediji i pravosude: zajedno u borbi protiv korupcije?

Panel diskusija sa novinarima

Zaklju€eno je da mediji i pravosude trebaju biti saveznici
u borbi protiv korupcije, te da je apsolutno neophodna
kontinuirana edukacija novinara za izvjeStavanje o radu
pravosuda i senzibilizacija pravosudne zajednice u vezi sa
potrebama medija za informacijama iz pravosuda.

Prisutni novinari istakli su zabrinutost u vezi sa
izmjenama Zakona o izmjenama i dopunama Krivi¢nog
zakonika RS kojim se kriminalizira kleveta u tom
bosanskohercegovackom entitetu, a koji ¢e, prema
rije¢ima prisutnih novinara, znacajno ugroziti novinarske

slobode, te pravo javnosti na informacije. Sloboda
izraZavanja je jedno od osnovnih ljudskih prava
zagarantovano i kroz ¢lan 10. Evropske konvencije o
ljudskim pravima.

Dogovoreno je da se uskoro ponovo organizira susret
predstavnika pravosudne i medijske zajednice u BiH, gdje
¢e se razgovarati o eventualnom napretku u ovoj oblasti
i narednim koracima saradnje.

Mediji i pravosude: zajedno u borf]

Panel diskusija sa novi

Unapredenje regionalne saradnje izmedu tuzilastava u
oblasti odnosa s javnoscu

Uz podrsku regionalnog projekta ,,Borba protiv teskog organizovanog kriminala na Zapadnom Balkanu — IPA 19, u
Herceg Novom (Crna Gora) u maju ove godine, organizovana je dvodnevna konferencija, tokom koje je potpisan
Memorandum o saradniji u oblasti odnosa s javno$¢u izmedu tuZilaStava regiona.

Memorandum predvida moguénost direktne razmjene
informacija i dokumenata izmedu sluzbi za odnose s
javnoscu, koje se odnose na njihov rad.

U radnom dijelu konferencije, istaknuto je da je
uspjes$na komunikacija sa svim zainteresovanim
javnostima jedan od znacajnih strateskih ciljeva
tuzilaStava, te da se ve¢ godinama uspjesno ostvaruje.
Takoder je naglaSena potreba medunarodne saradnje
tuzilackih institucija iz zemalja regiona u borbi protiv
organizovanog kriminala. Potpisnici memoranduma slozili
su se da ovakvi susreti doprinose poboljsanju saradnje na
svim nivoima i unapredenju medusobnih profesionalnih
odnosa, te je naglaSeno da Memorandum predstavlja
dodatnu vrijednost regionalne saradnje.

Bilten Udruzenja glasnogovornika u tuzilastvima u BiH

i }

Potpisnici Memoranduma su Tuzilastvo BiH, Federalno
tuzilastvo FBiH, Republicko javno tuzilastvo RS, Tuzilastvo
Bréko distrikta BiH, Vrhovno drzavno tuZilaStvo Crne
Gore, Vrhovno javno tuzilastvo Republike Srbije, Vrhovno
drzavno tuzilastvo Republike Slovenije, Javno tuzilastvo
Republike Sjeverne Makedonije i Generalno tuZzilastvo
Republike Albanije.

Osim ceremonije potpisivanja Memoranduma, u okviru
konferencije organizovana je radionica za predstavnike

sluzbi za odnose s javno$éu u cilju razmjene iskustava i

razvijanje modaliteta za buduéu saradnju.

Od novembra 2022. do maja 2023. godine, obuke
za uposlenike u pravosudu o etici, integritetu i
prevenciji sukoba interesa organizovane su u Tuzli,
Sarajevu, Mostaru, Zenici, Banja Luci i Bihaéu.
Zahvaljujuéi podrsci USAID-a, edukacije u ovoj
oblasti pohadalo je viSe od 150 uposlenika u
pravosudu u BiH.

IRA AKVIC, SEKRETAR KANTONALNOG SUDA
U ZENICI

Etika i borba protiv
korupcije u pravosudnom
sistemu BiH

Iri Akvi¢, sekretaru Kantonalnog suda u Zenici ¢esto
se obracaju njeni saradnici — nesudsko osoblje sa
odredenim eti¢kim pitanjima i dilemama. Ponekad

joj nije bilo jednostavno da osigura brze i precizne
odgovore, obzirom da uposlenici u pravosudu u BiH
(nesudsko osoblje), za razliku od sudija i tuzilaca, ranije
nisu imali jasne smjernice/kodekse ponasanja za oblast
etike i integriteta. Takoder, uposlenici u pravosudu do
sada nisu imali pristup obukama u navedenoj oblasti.
Nepostojanje jasnih smjernica i obuka u oblasti etike
predstavlja visok rizik za pravosudne institucije, jer

su polazne tacke za korupciju najzastupljenije medu
uposlenicima u pravosudu.

USAID-ov projekt Pravosude protiv korupcije je izradio
dva vazna dokumenta iji je cilj osiguranje konkretnih
smjernica za ponasanje uposlenika i prevencija korupcije
u pravosudu — Model eti¢kog kodeksa za uposlenike

u pravosudu i Smjernice za ponasanje uposlenih u
pravosudnim institucijama u BiH. Oba dokumenta je

usvojio VSTV BiH 2021. godine.

Kako bi pomogao da ovo novo uputstvo zaZivi u praksi,
Projekt je tokom 2022. i 2023. godine organizovao seriju
obuka o etici, integritetu i prevenciji sukoba interesa.
Kako je napomenula gospoda Akvi¢, zahvaljujuéi ovim
dokumentima, uposlenici u pravosudu bit ¢e bolje
pripremljeni za rjeSavanje etic¢kih dilema sa kojima se
suocavaju u radu.



“Ve¢ viSe od 15 godina, sudije i tuzioci

u BiH imaju svoje kodekse ponasanja i
redovno pohadaju obuke u oblasti etike.
Do sada su uposlenici u pravosudu bili na
neki nacin neopravdano zapostavljeni u
ovoj oblasti. Zahvaljuju¢i podrsci USAID-a,
situacija je znacajno promijenjena.
Konacno, osje¢am se sigurnije prilikom
suocavanja sa vlastitim etickim dilemama,
ali i osnazena da pruzim podrsku mojim
kolegama u ovoj oblasti“, rekla je Ira Akvié¢,
sekretar Kantonalnog suda u Zenici.

Bilten Udruzenja glasnogovornika u tuzilastvima u BiH

Kantonalni sud u Zenici je bio medu prvim sudovima

u BiH koji je usvojio Model kodeksa u ¢ijem fokusu su
specifi¢ni eticki izazovi i rizici za uposlenike pravosudnih
institucija. Model kodeksa predstavlja osnovu za
harmonizovan pristup u uspostavljanju eti¢kih standarda
za uposlenike pravosudnih institucija u BiH, $to ¢e
pomoci da se osigura jednak pristup pravdi za sve. Do
sada je viSe od 25 pravosudnih institucija usvojilo ovaj
Model kodeks.

USAID-ov projekt Pravosude protiv korupcije predstavlja
petogodidnju inicijativu koja ima za cilj unapredenije
odgovora pravosuda u BiH u predmetima korupcije,
privrednog i organizovanog kriminala visokog nivoa, kao i
unapredenje borbe protiv korupcije u pravosudu.

